
Soler denboraldia amaitu arte

Osasunako jokalaria izanen da

Futbola

Urteko lehen

entrenamendua

nobedaderik gabe
DONOSTIA

Realeko jokalariek urteko

lehen entrenamendua egin
zuten atzo Zubietan, euri-

pean. Salva Iriartek jokalari
guztiak izan zituen bere

aginduetara, Loren eta Alaba

bame. Bi defentsak gero eta

hobeto daude, eta dagoeneko
baloia ukitzen ere hasiak di-

rá., Ikusi egin beharko da hu-

rrengo egunetan zer-nolako

bilakaera izaten duten, baina

baliteke Loren Athleticen

aurkako derbian parte har-

tzeko moduan izatea.

Javier de Pedrok ere nor-

maltasunez lan egin zueri.

Antiguatarrak arazo txiki bat

izan zuen bere eskuin hankan

joan den astean, baina da-

goeneko guztiz osatuta dago
eta ez du jokatzeko eragoz-

penik izango, entrenatzaileak

hórrela erabakitzen badu.

Realak Anoetan egingo du

gaurko entrenamendua. On-

doren, Salva Iriartek astear-

teroko ohizkoprentsaurrekoa
eskainiko du eta bidé batez

Meridara joango direnén ze-

rrenda ere jakinaraziko du.

KIROLA

José Ignacio Soler Serrano

Athletico de Madrid
taldeko jokalariak
Osasunako elastikoa

jantziko du denboraldia
amaitu bitartean.

Nafarroako taldeak eta

Madrilgoak abenduaren
31n hitzartu zuten

behin-behineko traspasoa,
eta Osasunako ordezkariek

atzo sinatu zituzten agiriak.

IRUÑEA

José Ignacio Soler Serranok,
duela 27 urte Zaragozan jaiotako
erdilariak, Osasunan jokatuko du

denboraldia amaitu arte. Nafa-

rroako taldeak ez dio Athletico

de Madridi, jokalariaren jato-
rrizko taldeari, horren truke deus

ordaindu beharko. Manzanares-

ko taldeak 10 milioi zor zizkion

Osasunari Román Kosecki Na-

farroako taldeko aurrelari ohia-

ren traspasoa zela medio, eta zor

hori barkatzearen truke ariko da

Soler Osasunan. Gaztelu plazako
taldeak, beraz, dohainik lortu du

behin-behineko traspasoa. Hori

bai, jokalariaren soldata ordain-

du beharko du, hain zuzen ere

Solerrek Athletico de Madrid

taldean kobratzen zuen diru ko-

puru bera.

Erasoan bikain aritzen den er-

dilariak eskuin hegalean joka-
tzen ohi du, eta defentsa lanetan

ere ez da batere makala. Jokalari

zaragozarrak jaioterriko taldeko

gazteen hamaikakoetan eman zi-

tuen estreinako urratsak futbo-

laren munduan, eta horren gibe-
letik Castilla, Extremadura eta

Badajoz taldéetan aritu zen At-

hletico de Madridera heldu au-

rretik. Aurten 45 minututan bes-

terik ez du jokatu, hain zuzen ere

Real Madrid taldearen kontra.

Partidu horretan lesionatu egin
zen, eta horren ondorioz bi hila-

bete eman behar izan ditu zelaie-

tatik landa.

Osasunak duela hilabete jaki-
narazi zion Jesús Gil Gil Atlético

Gaztelu plazako taldeak atzo sinatu zituen traspasorako agiriak

Soler etorri eta Urban joan egingo da. EL MUNDO DEPORTIVO/JOXE

de Madrideko lehendakariari

Soler fitxatzea gustatuko li-

tzaiokeela. Orduan Jorge D’A-

lessandro talde zuri-gorriko en-

trenatzaileak gustuko zuen So-

ler, eta ez zuen jokalaria galdu
nahi. Abenduaren 30ean, ordea,

Miguel Angel Gil Madrilgo tal-

deko lehendakariordeak dagoe-
neko jokalaria Osasunara joate-
ko inolako trabarik ez zegoela
adierazi zion Javier Garroren

Zuzendaritza Batzordeari. Gau-

zak hórrela, abenduaren 31 n bi

taldeek traspasoa egitea hitzartu

zuten, eta atzo Miguel Angel Gi-

lek izenpetutako agiriak sinatu

zituzten Osasunako ordezkariek.

Bestalde, usté zitekeenaz bes-

tera Jan Urbanek momentuz

Osasunako jokalaria izaten segi-
tuko du. Osasuna eta Valladolid

jokalaria Pucelako taldera joan
zedin akordioa sinatzear zeude-

larik, Javier Garro Osasunako

lehendakariak jokalariari ez zio-

la aldegiten utziko adierazi eta

traspasoa bertan behera utzi zuen

abenduaren 30ean.

Andrinua normaltasunez entrenatuko
da buruan lesiorik ez duela ziurtatuta

RAMON BASALDUA / BILBO

Genar Andrinua arazo barik

entrenatuko da gaur Athleticeko

gainerako jokalariekin batera,
buruan lesiorik ez duela erakutsi

baitzuen atzo Basurtoko ospita-
lean egin zioten eskanerrak. At-
hleticeko kapitainak kolpe go-

gorra hartu zuen joan zen asteaz-

keneko entrenamenduan Zigan-
darekin topo egin zuenean.

Ohean eman ditu Andrinuak

1994. urteko azken egunak baina

zorionez osatuta dago eta ikusi

egin beharko da derbian parte
hartzeko prest dagoen.

Bestalde, badirudi Ritxi Men-

digurenek aste honetan berrituko

duela Athleticekin duen kontra-

tua. Hasiera batean, jokalariaren
eta taldeko arduradunen artean

desadostasuna nagusi bazen ere,

azkenean baliteke akordioa iris-

tea aste honetan bertan. José Ma-

ri Arrate Athleticeko lehenda-
karia bera bildu zen Mendigure-
nekin beste eskaintza bat egite-
ko. Bilboko fútbol taldeak bi ur-

teko kontratua .eskaintzen dio
♦

oñatiarrari. Horrez gain, bigarren
denboraldian 15 partidu jokatuz
gero kontratua beste urtebetera-

ko luzatuko litzateke. Jokalariak

hiru denboraldiko kontratua es-,

katzen bazuen ere, badirudi az-

kenean onartu egingo duela tal-

dearen azken eskaintza.

Urteko lehen entrenamendua

egingo dute gaur Athleticeko

jokalariek eta Jabo Iruretak tai-

dea osatzen duten gizon guztiak
izango ditu prest, Valverde eta

Larrainzar barne. Lasesarre fút-

bol zelaian jokatuko du bihar Lu-

txana taldearen aurka.

Eskubaloia

Bost jokalari gabe
ariko da Bidasoa

aste honetan

DONOSTIA

Gabonetako oporraldia
amaituta, urtarrilean izan-

go dituen partidu ugarie-
tarako prestatzen ari da

dagoeneko Elgorriaga Bi-

dasoa. Juantxo Villarrea-

len mutilek adiskidantzaz-

ko hiru partidu jokatuko
dituzte aste honetan (Teka,
Conquense eta Arrateren

aurka), hilaren 14an Bar-

celonaren kontra Asobal

Kopako finalerdiari ekin

aurretik (TVE-2, 12.00).
Aste honetako parti-

duetan ez dirá jokalari
guztiak ariko Elgorriaga
Bidasoarekin. Aitor Etxa-

buru Espainiako selek-

zioarekin kontzentratu zen

atzo bertan, Nenad Peruni-

cic Jugoslaviako selek-

zioarekin jira bat egiten ari

da Frantzian eta Tomas

Svensson Suedian dago
bertako taldearekin.

Iñaki Ordoñez eta Fer-

nando Bolea Espainiako
selekzioarekin aritzekoak

ziren, baina ez dute hórrela

egin.

Xakea

DelaVillaklehen

postuan jarraitzen
du Iruñean

IRUNEA

Jesús de la Villa, Iruñeko

Xake Txapelketako parte-
hartzaileen artean Nafa-

rroako Federazioko kide

bakarra, sailkapeneko le-

hen postuan zen joan den

igandean jokatutako bos-

garren jardunaldiaren
amaieran. Egunotan Iru-

ñean lehian ari diren goi
mailako xake jokalarien
artean ELOrik (nazioarte-
ko puntuaketarik) baxuena

badu ere, De la Villak 3,5

puntu lortu ditu orain arte,

beste inork baino geiago.
Bosgarren jardunaldian

berdindurik burutu zuen

Nafarroako Federazioko

kideak Magemen kontra

jokatu zuen partidua. Egun
berean ezustekoa eman

zuen Alexander Moroze-

vitx errusiar jokalari gaz-
teak Vesselin Topalov or-

dura arteko lehen sailkatua

garaituz. Bestalde, Fran-

ko-Yudasin, Kortxnoi-

Comas eta Rivas-Zvjagin-
sev neurketak berdindurik

burutu ziren.


